
శరాభ్యాసకాలము











	సీ.	
ధీరసమ్మతమైన తిథిని విల్లుధరించు

        వారికి నసమానవైభవంబు

ప్రతిహితంబైన వారమున నారంభించు

        వారికి నాయుష్యవర్ధనంబు

శుభతారనిష్వాసము భజింప గమకించు

        వారికిఁ గలిదోషవర్ధనంబు

సద్యోగమునఁ గార్ముకోద్యమంబు ఘటించు

        వారి కామయవినివారణంబు



	 







	తే.	
నమరు శుభకరకరణంబులందు రంగ

మంగళస్థానతానకాసంగచంగు

లగు మగల డెందముల కందమై తనర్చు

గాఢతరసౌఖ్యలాభంబు గలుగుచుండు.

ఇట్లు తీథివారతారకాయోగకరణంబులు ప్రవర్తిల్లు నింక రంగప్రకా

రంబును తదనుబంధంబులగు విన్నాణంబు లుపన్యసించెద నాకర్ణింపుము.

ఈ విలువిద్యకు సాధన

మై విబుధజనాభినంద్యమై యస్త్రపరీ

క్షావిలసనవిహితంబగు

నావరణము రంగ మనఁగ నవనిం బరగున్.

రంగముఖానుకూలచతురంగము రాజితరాజరాజసా

రంగము దర్శనోత్సవతరంగము కార్ముకవేదసారపా

రంగము విస్ఫురచ్ఛరకురంగము ధారుణిపై ధనుఃకళా

రంగము విద్యకుం బ్రథము రంగము రంగు లెసంగ నర్జునా.

	వ.	
అట్టి రంగంబునకు నంగంబులై ప్రమాకరణంబును, మదుత్తరణం

బును, సమీకరణంబును, విరజీకరణంబును, బరిష్కరణంబును

నాఁ బ్రసిద్ధంబులైన నామంబులం బంచసంస్కారంబులు ప్రవర్తిల్లు

		 ఈ పేజీలో చివరి మార్పు 28 జూన్ 2021న 18:51కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

